Nafarroako Parlamentuko Mahaiak, 2010eko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, gure erkidegoko energia kontsumoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 1ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Foru Komunitateko energia-kontsumoa dela-eta, hau jakin nahiko nuke:

1. Foru Komunitatean azken hamabost urteotan izandako energia elektrikoaren kontsumoa, guztira, urteen arabera xehakatuta.

2. Foru Komunitatean azken hamabost urteotan izandako energia elektrikoaren ekoizpena, guztira eta urtez urte xehakatuta, aipatuta energia horren jatorria.

3. 2010erako Foru Komunitatean aurreikusten den energia elektrikoaren kontsumoa.

4. 2010erako Foru Komunitatean aurreikusten den energia elektrikoaren ekoizpena, haren jatorria azalduta.

Iruñean, 2010eko urtarrilaren 11n

Foru parlamentaria: Maiorga Ramírez Erro

